
DIE }Eunstenaar as waarnemer
van die gemeenskap (Willie Bes-
ter), simboliese romantikus
(Louis Jansen van Vuuren) en
as poeétiese verslaggewer van
die alledaagse lewe (Zwelethu
Mthethwa) wys hier sowat 90
werke wat verskeie aspekte van
die Suid-Afrikaanse gemeen-
skap belig.

Skilderye, pasteltekeninge,
drukkuns en fotografie is die ver-
naamste mediums betrokke. Van
Bester se bekende collages uit ge-
vonde objekte is daar ’'n paar,
maar sy bydrae is oorwegend sui-
wer skilderwerk - intieme toneel-
tjies van die harde lewe in agterge-
blewe gemeenskappe.

Mthethwa, wat ruweg op dieself-
de temas fokus, se kleurversadigde
pasteltekeninge is egter meer li-
ries en fantasiervyk, terwvl Jansen
van Yuuren hom bemoei met sake
van die onderbewuste en 'n ver-
skeidenheid van objekte en land-
skappe as metafore inspan. Daar is

r00K 'n paar werke waaraan al drie

of twee van die kunstenaars saam-
gewerk het.

Hoewel Bester en Mthethwa al
geruime tyd as skilder en fotograaf
fokus op die lewe in woongebiede
en townships - Van Vuuren sluit
hom nou in dié verband ook toene-
mend by hulle aan - wil hulle aller-
mins bekend staan as “township-
kunstenaars”. |

Dié term is veral vir Bester :n dg}-
ring in die vlees. “Die benaming 1s
verkeerd - daar moet nie so lets
wees nie. As 'n kunstenaar uit 'n
township kom en tonele daarvan

skep, hoekom moet hy nou as n
‘township’ -kunstenaar gebrand-

merk word? Jy praat tog sekerlik

nie van iemand wat voorstedelike
tonele skilder as 'n ‘suburb’ -kun-
stenaar nie.”

Van Vuuren stem saam: “Ja, en
wie verwys nou na die werk van ie-

Drie van die Kaap, en inderdaad
Suid-Afrika, se bekendste kunste-
naars — Willie Bester, Louis Jan-
sen van Vuuren en Zwelethu
Mthethwa — hou tans ’n groot
groeptentoonstelling in al die
vertoonruimtes van die galery
van die Vereniging vir Visuele
Kunste in Kaapstad. Hulle het

met Cobus van Bosch gesels.
B S PR B R DA ST T P P R T S s PR Py
man af nje, is politieke kommen-
taar tog deurgaans op die tentoon-
stelling te bespeur.

“Daar is mos die stelling dat alle
kuns polities is. Ons s’n is ook,
maar die klem is op sosiale aange-
leenthede,” sé Van Vuuren.

Wat Bester effe pla, is Suid-Afri-
kaanse gehore se houding in die al-
gemeen teenoor kuns met 'n poli-
tieke inhoud. “Daar is 'n neiging
hier om te wil wegkom van die ge-
skiedenis, so asof mense nie daar-
van wil hoor nie - ’'n traak-my-nie-
agtigheid teencor werke wat hier-
oor gaan.”

Mthethwa stem saam. “Dis vir
my altyd interessant dat wanneer
Suid-Afrikaners oorsee gaan, hulle
gewoonlik ook galerye en mu-
seums besoek, maar dit hier nie
doen nie. Die persepsie is seker dat
die kuns daar beter is as hier.”

Jansen Van Vuuren, soos die an-
der, glo dat 'n groter bewustheid
van kuns in Suid-Afrika by onder-

rig moet begin. “Kunsonderrig in
veral skole skiet ver te kort.”

Veral interessant is die gesa-

- mentlike werke - tonele van plak-

kershutte en hul inwoners in ge-
mengde mediums waarin foto-

grafie, teks en tekenwerk saamge-

span word. = |

~ “Die samewerking was 'n aange-
name eksperimentele projek, en
~ons gaan dit beslis verder voer,
veral met die oog op 'n groot ten-
toonstelling einde aanstaande
jaar,” sé Jansen Van Vuuren.

- “Alhoewel ons dikwels mekaar

'n Gesamentlike werk deur Zwelethu Mthethwa, Louis Jansen van Vuuren en Willie Bester.

se werk Kkritiseer, en kunstenaars
maar brose ego’s het, was dit tog 'n
ontspanne en spontane projek
waarin niemand omgegee het as
een aan 'n ander se beelde gewerk
en soms daarop verbeter het nie.”
Sukses in die kunstewéreld loop
saam met finansiéle beloning en
erkenning. En natuurlik die ge-
vaar van resepmatigheid en ’'n
kommersiéle ingesteldheid. Hier-
oor het al drie sterk menings.
Mthethwa: “Kommersialisasie
is nie 'n bose benaming nie. Ons
leef in 'n kapitalistiese gemeen-
skap waarin jy dinge verkoop.
Daar is 'n ou filosofie dat kunste-
naars moet honger ly en dat kuns
om kuns se onthalwe gemaak
word. Maar die punt is dat kuns
deesdae 'n baie ernstige besigheid
geword het. Dink jy nie Picasso
was kommersieel nie? Tog was sy
werk relevant. Dis wat belangrik
184-”
Jansen Van Vuuren: “Jou werk
moet nie inhoud kompromitteer

nie. Kontemporére kuns - veral
die sogenaamde ‘cutting edge’
kuns - is deesdae s6 ontoeganklik
dat jy omtrent 'n doktorsgraad
moet hé om te verstaan wat daar
aangaan. Maar as jy toeganklike
werk skep, kla mense. Ek glo tog
dat mense kuns moet kan ver-
staan.”

Bester: "Die ironie is dat finan-
siéle sukses jou toelaat om beter
werk te maak. Dit keer dat jy uitge-
buit word en sorg juis dat jv nie
toegewings hoef te maak nie.”

Mthethwa: “Onthou ook dat ons
hard gewerk het om te wees waar
ons is. Daar was nie kortpaaie nie.
En, baie belangrik, dit gaan nie net
oor geldmaak nie.

“Ons gee ook baie terug aan die
gemeenskap, soos om kunsmaak
in gevangenisse te bevorder of om
skoolkinders te help met temas en
projekte. Daaroor word te min ge-
sé.” (Van Vuuren en Mthethwa is
00K lektore aan die UK se Michae-
lis Kunsskool.)

Bester: “Ja, selfs die Regering
kKlop by ons aan vir hulp in die
vorm van skenkings van werke vir
vellings ten bate van behoewen
des. EkK persoonlik het ook al 'n
groot werk wat sowat R120 000
werd is, aan die Suid-Afrikaanse
Nasionale Kunsmuseum ge-
skenk.”

Terug na die sosiale kwessies, en
Bester het die laaste sé: “Dinge in
Suid-Afrika het verander en ons
het nou nuwe meesters. Maar ook
hulle maak foute. Ons werk kvk na
wat om ons aangaan. Dit gaan oor
dinge wat verander, dinge wat suk-
kel om te verander en dinge wat
nooit sal verander nie.”

Die tentoonstelling duur tot 16

Januarie.
@ Bester gaan aanstaande jaar een
van die hooftrekpleisters wees op
die Klein Karoo Nasionale Kunste-
fees. Sy werk sal te sien wees saam
met dié van Jansen van Vuuren.
Jan Vermeiren, Hardy Botha en
Eric Laubscher.



